
	N 01/34-3/18783-2025

	Նախագծով նոր նախաձեռնություններին հատկացվելիք գումարների վերաբերյալ հայտնում ենք, որ դրանց մասով ներկայացված չեն աշխատանքների իրականացման հրատապությունը և առաջնահերթությունը։
Հաշվի առնելով 2025թ. հարկաբյուջետային սահմանափակումները, ինչպես նաև այն հանգամանքը, որ ՀՀ ԿԳՄՍ նախարարության գծով մինչև տարեվերջ առկա են բյուջետային հավելյալ ծախսերի անհրաժեշտություն ենթադրող միջոցառումներ, մասնավորապես, կամավոր ատեստավորման արդյունքում ուսուցիչներին հավելավճարների տրամադրման գծով, առաջարկում ենք զերծ մնալ պետական բյուջեի համար լրացուցիչ ծախսային պարտավորություններ առաջացնող նոր նախաձեռնությունների շրջանառումից, հնարավորինս սահմանափակել ծախսերի վերաբաշխումները և, բացառությամբ դպրոցաշինությանը տրամադրվող միջոցներից, մնացած տնտեսվող գումարներն ուղղել ՀՀ կառավարության պահուստային ֆոնդ:	
	Ընդունվել է ի գիտություն
Նախագծով հատկացումներ են կատարվում միայն խիստ հրատապ և անհրաժեշտ ծախսերի գծով։ Վերաբաշխումը կատարվում է միմիայն ՀՀ ԿԳՄՍ նախարարությանը հատկացված կապիտալ ծրագրերի գումարներից թերկատարումների և խնայողությունների հաշվին, որոնք չեն կարող ուղղվել ընթացիկ ծախսերի, ինչպիսիք են օրինակ ուսուցիչների հավելավճարները։ Ինչ վերաբերում է նոր նախաձեռնություններին, ապա դրանք նոր չեն։ Այսպես, թատերահամերգային կազմակերպությունների գույքի ու տեխնիկայի կամ թանգարանների գույքի ձեռքբերումը Մատենադարանի ճակատային մասի արձանախմբի վերականգնումը, այս և այլ խնդիրները Նախարարության կողմից ներկայացվել են դեռևս 2024թ-ին, ապա նաև ս․թ․-ի մայիսին։ Ծախսերը մինչ օրս չեն կատարվել մրցութային գործընթացով պայմանավորված, իսկ մայիսին շրջանառվող նախագծից հանվել են միայն ՀՀ վարչապետի հետ համաձայնեցնելու նպատակով, ինչը կատարվել է։

	2․ Նախագծով առաջարկվող այն դպրոցների մասով, որոնք ընդգրկված չեն ՀՀ կառավարության 30․11․2023թ․ N 2093-Ն որոշմամբ դպրոցաշինության գծով հաստատված ցանկում (Նախագծով առաջարկվող «1183 Ապահով դպրոց» ծրագրի 32001 «Կրթական օբյեկտների շենքային պայմանների բարելավում» և «32004 Ավագ մակարդակի կրթություն իրականացնող ուսումնական հաստատությունների շենքային պայմանների բարելավում» միջոցառումներ՝ ընդամենը 368․5 մլն դրամ), առաջարկում ենք բարձրացված հարցը կարգավորել ՀՀ կառավարության 26․06․2025թ․ «Հանրակրթական ուսումնական հաստատությունների՝ պետական բյուջեի միջոցներից ֆինանսավորման կարգը, պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելու, Հայաստանի Հանրապետության հանրակրթական ուսումնական հաստատությունների՝ պետական բյուջեի միջոցներից ֆինանսավորման գործակիցները և նորմատիվները հաստատելու մասին» N850-Ն որոշման շրջանակներում՝ նշված հաստատությունների տնտեսումների հաշվին։
	Չի ընդունվել
Դպրոցների տնտեսումները վերաբաշխվել են ՀՀ կառավարության 08.05.2025թ-ի N 546-Ն որոշմամբ, իսկ հատկացումների նպատակները խիստ հրատապ են, ինչպես օրինակ Ապարանի թիվ 2 դպրոցի տանիքի նորոգումը (ուժգին քամիներից արդյունքում դպրոցի շենքի տանիքի թիթեղն ամբողջությամբ պոկվել է)։

	Նախագծով առաջարկվում է ՀՀ կառավարության 30․11․2023թ․ N 2093-Ն և 03․10․2024թ․ N 1581-Ն որոշումներով դպրոցաշինության և մանկապարտեզաշինության գծով հաստատված ցանկերում ընդգրկված մի շարք մսուր-մանկապարտեզների և դպրոցների գծով ՀՀ պետական բյուջեով նախատեսված գումարներից կատարել նվազեցումներ, որոնց մասով բացակայում են հիմնավորումները։
	Ընդունվել է
Հիմնավորումը լրացվել է

	4․ Բացի այդ, վերաբաշխման ցանկում ընդգրկված՝ «Ալ. Սպենդիարյանի անվան  օպերայի և բալետի ազգային ակադեմիական թատրոն» և «Երևանի կամերային պետական թատրոն» ՊՈԱԿ-ների (այսուհետ ՊՈԱԿ-ներ) մասով հայտնում ենք, որ հիմք ընդունելով ՀՀ կառավարության 13.07.2023թ. N 1176 որոշմամբ հաստատված ծրագիրը, ՊՈԱԿ-ներում ներդրվել է ֆինանսավորման փորձնական մոդելը, որի համաձայն ՊՈԱԿ-ներին ՀՀ պետական բյուջեից հատկացվող գումարը կարող է օգտագործվել կազմակերպության աշխատակիցների վարձատրության բարձրացման, նոր և վերափոխված ներկայացումների բեմադրության, հյուրախաղերի, նաև անհրաժեշտ կապիտալ ծախսերի համար։ Նշվածով պայմանավորված՝ առաջարկում ենք Նախագծից հանել ՊՈԱԿ-ների գծով առաջարկվող վերաբաշխումը։
	Չի ընդունվել
Կամերային թատրոնի համար ձեռք է բերվում գույք, որի գնման մրցութային գործընթացը մեկնարկել է դեռևս 2024թ-ին։ ԻՆչ վերաբերում է օպերայի և բալետի ազգային ակադեմիական թատրոնին, ապա Նախարարության կողմիցնախաձեռնվել է ամբողջական շենքի (ներառյալ՝ «Արամ Խաչատրյան» համերգասրահի) օդափոխության և սառնամատակարարման համակարգի խնդրի լուծումը։

	5․ Նախագծի հավելված 9-ի համաձայն՝ նախատեսվում է նվազեցում կատարել.
		1) ՀՀ կրթության, գիտության, մշակույթի և սպորտի նախարարությանը վերաբերող մասում՝
		- 1163 ծրագրի 32003 միջոցառման շրջանակներում՝ 45211131-1 ԳՄԱ կոդով գնման առարկայի տողից, սակայն հիշյալ տողում առկա չէ մնացորդ (տողն ամբողջությամբ նվազեցվել է 19/05/2025թ.), 
		- 145111410-1 ԳՄԱ կոդով գնման առարկայի տողից, սակայն հիշյալ տողում առկա չէ մնացորդ (տողն ամբողջությամբ նվազեցվել է 19/05/2025թ.)։
	Չի ընդունվել
Գումարները նվազեցվել են ամբողջությամբ, երբ շրջանառվում էր ՀՀ կառավարության 20.06.2025թ-ի N 801-Ն որոշումը  նախագծի փուլում, սակայն որոշումով ավելի քիչ գումար է նվազեցվել, հոդվածով ազատ մնացորդը ստուգելիս նշված տարբերությունն երևում է։

			2) ՀՀ քաղաքաշինության կոմիտեին վերաբերող մասում՝
		- 1236 ծրագրի 32001 միջոցառման շրջանակներում, սակայն նշված բոլոր ԳՄԱ կոդերով տողերն ամբողջությամբ ծանրաբեռնված են կնքված պայմանագրերով,
		- 1236 ծրագրի 32003 միջոցառման շրջանակներում 45211231-4, 45211231-13 և 71351540-15 ԳՄԱ կոդերով տողերից, սակայն նշված ԳՄԱ կոդերով տողերն ամբողջությամբ ծանրաբեռնված են կնքված պայմանագրերով,
		- 1163 ծրագրի 12001 միջոցառման շրջանակներում 445211131-1 և 9811140-1 ԳՄԱ կոդերով տողերից, սակայն նշված ԳՄԱ կոդերով տողերն ամբողջությամբ ծանրաբեռնված են կնքված պայմանագրերով
	Ընդունվել է ի գիտություն
Կնքված պայմանագրերի մասով գնումների համակարգում նվազեցումները չեն կատարվել, քանի որ ծախսային տողերը ծանրաբեռնված են գնման պայմանագրերով, իսկ ծրագրային հատկացումը հնարավոր է նվազեցնել միայն պայմանագիրը նվազեցնելուց հետո: ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան՝ պայմանագրերը թե՛ թղթային և թե՛ ծրագրային տարբերակով կնվազեցվեն ՀՀ կառավարության որոշման ընդունումից հետո, որից հետո էլ կկատարվեն նաև ծրագրային համապատասխան փոփոխությունները:

	6․ Նախագծի վերաբերյալ խմբագրական առումով առաջարկում ենք Նախագծի N4-5 հավելվածներում ճշտել 1075 ծրագրի «21001 Հուշարձանների ամրակայում, նորոգում և վերականգնում» միջոցառման շրջանակներում վերականգնողական աշխատանքների տարեկան նվազեցվող գումարի չափը՝ «Բերդկունքի Սպիտակ բերդի նորոգում, ամրակայում և վերականգնում» օբյեկտի գծով:
	Ընդունվել է

	2․ ՀՀ քաղաքաշինության կոմիտե
	15.08.2025թ․

	
	N 01/16.1/13544-2025

	««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու, ինչպես նաև մի շարք որոշումներում փոփոխություններ կատարելու մասին»  ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն (այսուհետ՝ Կոմիտե) առաջարկում է հաշվի առնել Կոմիտեի 2025 թվականի օգոստոսի 7-ի 
N 01/16.1/12950-2025 գրությամբ ներկայացված առաջարկը:
	Չի ընդունվել
Նախագծում արդեն իսկ ներառված է հատկացում քաղշին կոմիտեի պատվիրատվությամբ դպրոցների կառուցման ծրագրին՝ հաշվի առնելով նշված գրությունը։
Միաժամանակ, առաջարկները չունեն հիմնավորումներ և անհրաժեշտ փաստաթղթերը, և հատկացումները ըստ առաջարկի կատարվում են Ֆրանկոֆոնիայի գումարից կամ օրինակ Վանաձորի մարզադաշտի նախագծման գումարից, ինչն անընդունելի է։ Հետևաբար, նշված գրությամբ ներկայացված առաջարկներից ԿԳՄՍ նախարարությունը՝ որպես թե՛ ավելացվող և թե՛ նվազեցվող ծրագրերի ԲԳԿ, վերաբաշխումները կատարում է ըստ անհրաժեշտության և առաջնահերթության՝ դրանք քննարկելով ՀՀ փոխվարչապետ Տիգրան Խաչատրյանի գրասենյակի հետ։

	3. ՀՀ Արագածոտնի մարզպետի աշխատակազմ
	15.08.2025թ․

	
	N 01/4.1/05502-2025

	Հայտնում ենք, որ նախագծի վերաբերյալ ունենք դիտողություններ։ Մասնավորապես՝  16․07․2025թ 05/4.1/04868-2025 գրությամբ ներկայացվել են Լուսագյուղի միջնակարգ դպրոցի պտտահողմի և կարկուտի հետևանքով առաջացած վնասվածքների շինարարական աշխատանքների կատարման նախագծանախահաշվային փաստաթղթերը, ըստ որոնց, շինարարական աշխատանքների նախահաշվային արժեքը կազմում է 6․268․106 ՀՀ դրամ, որը ներառված չէ վերոնշյալ որոշման նախագծում։
	Չի ընդունվել
Լուսագյուղի դպրոցին աջակցությունը տրամադրվել է Արագ արձագանքման ֆոնդի շրջանակներում։

	4. ՀՀ Արարատի մարզպետի աշխատակազմ
	15.08.2025թ․

	
	N 01//05317-2025

	Առաջարկվում է համապատասխան աշխատանքների իրականացման համար անհրաժեշտ գումարը հատկացնել համապատասխան ՊՈԱԿ-ներին, քանի որ տվյալ աշխատանքների կատարումը պահանջելու է արդեն իսկ ժամկետը լրացած նախագծման թույլտվությունների թարմացում, շինարարության թույլտվության ստացում և հետագա ավարտական ակտի կազմում, որը ներկայիս https://urban-permits.e-gov.am հարթակի միջոցով իրականացումը ոչ սեփականատիրոջ կողմից կապված է մի շարք խնդիրների հետ:
	Ընդունվել է 



	5. ՀՀ տարածքային կառավարման և ենթակառուցվածքների նախարարություն
	14.08.2025թ․

	
	N ԴԽ/23.1/27978-2025

	ՀՀ կառավարության ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ, ինչպես նաև մի շարք որոշումներում փոփոխություններ կատարելու մասին» որոշման նախագծի վերաբերյալ առարկություններ և առաջարկություններ չունենք։  
	Ընդունվել է ի գիտություն

	6. Հայաստանի տարածքային զարգացման հիմնադրամ
	14.08.2025թ․ 

	
	N Ե/01/2612-25

	ՀՀ փոխվարչապետի գրասենյակի ղեկավարի 13.08.2025թ. N 03.1/03.39/26464-2025 գրության՝ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ, ինչպես նաև մի շարք որոշումներում փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ և առարկություններ չունենք։
	Ընդունվել է ի գիտություն




